
POJAŠNJENJE KANDIDATIMA O DOKAZIMA KOJIMA SE DOKAZUJE 

ISPUNJAVANJE USLOVA IZ JAVNOG OGLASA 
 

Radi lakšeg razumijevanja Javnog oglasa za prijem radnika u radni odnos na neodređeno vrijeme u 

Turističkom uredu Turističke zajednice grada Tuzle, kandidatima se daju sljedeća pojašnjenja u vezi sa 

dokazima kojima se dokazuje ispunjavanje uslova iz Javnog oglasa: 

 

I. DOKAZ O STEČENOM VISOKOM OBRAZOVANJU  

 

Kao dokaz o stečenom visokom obrazovanju odgovarajuće stručne spreme dostavlja se diploma o 

stečenom visokom obrazovanju. 

 

Kandidat koji je visoko obrazovanje stekao u Bosni i Hercegovini dostavlja diplomu u originalu ili 

ovjerenoj fotokopiji. Ovjerena fotokopija diplome na mjestu ovjere nadležnog organa mora sadržavati 

napomenu da izvornik diplome sadrži suhi žig koji se na fotokopiji ne vidi. 

 

Kandidat koji je visoko obrazovanje stekao izvan Bosne i Hercegovine, odnosno koji je diplomu stekao 

u drugoj državi nakon 6. aprila 1992. godine, dužan je dostaviti rješenje nadležnog organa o priznavanju 

strane visokoškolske kvalifikacije, u skladu sa propisima kojima je uređena oblast priznavanja stranih 

obrazovnih isprava u Bosni i Hercegovini. Uz rješenje o priznavanju strane visokoškolske kvalifikacije 

obavezno se dostavlja i diploma na koju se rješenje odnosi. 

 

II. DOKAZ O RADNOM STAŽU U STRUCI 

 

Kao dokaz o radnom stažu u struci nakon sticanja odgovarajućeg visokog obrazovanja prihvata se 

potvrda ili uvjerenje poslodavca kod kojeg je kandidat radio ili radi, uvjerenje nadležne porezne 

ispostave ili uvjerenje Zavoda za penzijsko i invalidsko osiguranje (PIO/MIO), pod uslovom da se iz 

dostavljenog dokaza može nesporno utvrditi vrsta poslova koje je kandidat obavljao, stručna sprema 

propisana za njihovo obavljanje i period obavljanja tih poslova. 

 

Radnim stažom u struci smatra se radni staž ostvaren nakon sticanja visoke stručne spreme na poslovima 

odgovarajuće struke. 

 

U radni staž u struci uračunava se i pripravnički staž, odnosno stručno osposobljavanje bez zasnivanja 

radnog odnosa radi sticanja radnog iskustva, ukoliko je obavljeno nakon sticanja odgovarajuće visoke 

stručne spreme i na poslovima odgovarajuće struke, u trajanju do jedne godine. 

 

Komisija za izbor kandidata cijeni ispunjenost uslova u pogledu radnog staža u struci isključivo na 

osnovu podataka sadržanih u dostavljenim dokazima, zbog čega isti moraju sadržavati sve podatke 

potrebne za nesporno utvrđivanje ispunjavanja ovog uslova. 

 

III. DOKAZ O POZNAVANJU RADA NA RAČUNARU 

 

Kao dokaz o poznavanju rada na računaru mogu se dostaviti: svjedočanstvo srednje škole iz kojeg je 

vidljivo da je kandidat imao i položio predmet informatika, certifikat ili uvjerenje pravnog lica 

ovlaštenog za osposobljavanje za rad na računaru, indeks ili uvjerenje fakulteta iz kojeg je vidljivo da 

je kandidat položio predmet informatika, dodatak diplomi, uvjerenje o položenim ispitima ili diploma 

završenog fakulteta iz oblasti informatike. 

 

Dokaz o poznavanju rada na računaru mora biti sačinjen na jednom od službenih jezika u Bosni i 

Hercegovini. 

IV. DOKAZ O POZNAVANJU ILI ZNANJU STRANOG JEZIKA 

 

Kao dokaz o poznavanju ili znanju stranog jezika, mogu se dostaviti: uvjerenje/certifikat ili potvrda o 

poznavanju ili znanju stranog jezika, nivo A2, B1 (ili više) jezičke kompetencije prema zajedničkom 

evropskom referentnom okviru za jezike, izdato od škole ili institucije koja se bavi edukacijom stranih 

jezika, bez obzira da li se nalazi u Bosni i Hercegovini ili izvan nje, uvjerenje fakulteta o provjeri znanja 

stranog jezika, položenom ispitu stranog jezika tokom školovanja, kao i druga isprava fakulteta koja 

potvrđuje poznavanje ili znanje stranog jezika, odnosno položene ispite stranih jezika, diploma ili druga 

isprava koja potvrđuje stečeno zvanje ili zanimanje koje je neposredno vezano za znanje stranog jezika 

(npr. profesor engleskog jezika, prevodilac i sl.) i diploma završenog fakulteta ili stečenog naučnog 

zvanja u Bosni i Hercegovini ili u inostranstvu po osnovu koje se može nedvosmisleno utvrditi da je isto 

školovanje u cjelini ili u pretežnom dijelu završeno na stranom jeziku.  

 

Dokaz o poznavanju ili znanju stranog jezika mora biti na jednom od službenih jezika u Bosni i 

Hercegovini. 

 

V. DOKAZ O PRIPADNOSTI BRANILAČKOJ KATEGORIJI 

 

Dokazi o pripadnosti branilačkoj kategoriji dostavljaju se u skladu sa propisima kojima se uređuju prava 

branilaca i članova njihovih porodica u Federaciji Bosne i Hercegovine i Tuzlanskom kantonu, a mogu 

biti rješenja ili uvjerenja nadležnih općinskih odnosno gradskih službi za boračko-invalidsku zaštitu ili 

drugih nadležnih organa, u zavisnosti od pripadnosti pojedinoj branilačkoj kategoriji, kako slijedi:  

 

R.br. Pripadnost branilačkoj kategoriji Dokaz Organ koji izdaje dokaz 

1.  Član porodice šehida, poginulog, 

umrlog, nestalog branioca 

Rješenje o priznatom 

pravu na porodičnu 

invalidninu 

Općinska/gradska služba 

za boračko-invalidsku 

zaštitu 

2.  Ratni vojni invalid Rješenje o priznatom 

svojstvu ratnog vojnog 

invalida 

Općinska/gradska služba 

za boračko-invalidsku 

zaštitu 

3.  Dobitnik ratnog priznanja i 

odlikovanja 

Rješenje o priznatom 

pravu na mjesečno 

novčano primanje 

dobitniku priznanja 

Općinska/gradska služba 

za boračko-invalidsku 

zaštitu 

4.  Demobilisani branioci Uvjerenje o učešću u 

oružanim snagama 

Odjeljenje odbrane prema 

mjestu prebivališta 

5.  Članovi uže porodice: 

a) ratnog vojnog invalida 

b) dobitnika ratnog priznanja i 

odlikovanja 

c) demobilisanog branioca 

Rješenje o priznatom 

pravu na: 

a) invalidninu 

b) mjesečni novčani 

dodatak 

 

Uvjerenje o učešću u 

Oružanim snagama 

Općinska/gradska služba 

za boračko-invalidsku 

zaštitu 

 

 

 

Odjeljenje odbrane prema 

mjestu prebivališta 

 


